
Elmi Tədqiqat Beynəlxalq Elmi Jurnal. 2025 / Cild: 5 Sayı: 8 / 82-85  ISSN: 3104-4670 

Scientific Research International Scientific Journal. 2025 / Volume: 5 Issue: 8 / 82-85 e-ISSN: 2789-6919 

82 

DOI:  https://doi.org/10.36719/2789-6919/48/82-85 

Aysel Hüseynli 

Azərbaycan Dövlət Pedaqoji Universiteti 

magistrant  

https://orcid.org/0009-0004-7647-1033 

aysel09huseynli@gmail.com 

 

V-IX siniflərdə ingilis dili dərslərində texnoloji vasitələrdən  

məqsədyönlü istifadə metodikası 
 

Xülasə 
 

Müasir dövrdə informasiya-kommunikasiya texnologiyalarının təhsilin bütün sahələrinə nüfuz 

etməsi tədris prosesinin forma və məzmun baxımından yenidən qurulması zərurətini ortaya qoyur. 

İbtidai siniflərdən başlayaraq bütün fənlər üzrə mövzuların tədrisi şagirdin maraq dairəsinə, intel-

lektinə, dünyagörüşünə uyğun istiqamətdə aparılır. Xüsusilə xarici dil tədrisində, o cümlədən ingilis 

dili dərslərində bu özünü daha qabarıq şəkildə göstərir. Çünki dilöyrənmə prosesi daim kommu-

nikasiya, dinləmə, danışma, oxuma və yazma bacarıqlarının inkişafını tələb edir və texnoloji vasitə-

lər bu bacarıqların interaktiv və səmərəli şəkildə formalaşmasına böyük imkanlar yaradır. 

Ümumi təhsil pilləsinin V-IX siniflərində şagirdlərin texnologiyaya marağının yüksək olması 

təlim prosesində bu vasitələrdən məqsədyönlü şəkildə istifadə olunmasını aktuallaşdırır. Müxtəlif 

mobil tətbiqlər, onlayn platformalar və interaktiv texnologiyalar müəllimə fərdi yanaşmanı təmin 

etməyə, şagirdin öyrənməyə motivasiyasını artırmağa və dərslərin keyfiyyətini yüksəltməyə şərait 

yaradır. 

Məqalədə əsas məqsəd V-IX siniflərdə ingilis dili dərslərində texnoloji vasitələrdən məqsəd-

yönlü şəkildə istifadə imkanlarını araşdırmaq və bu istiqamətdə effektiv metodik yanaşmaları təq-

dim etməkdir. 

Methodology for the Purposeful use of Technological Tools at the  

English Lessons in Grades V-IX 
 

Abstract 
 

In the modern era, the penetration of information and communication technologies into all areas 

of education reveals the need to restructure the educational process in terms of form and content. 

Starting from primary grades, teaching topics in all subjects is carried out in a direction that is 

consistent with the student's interests, intellect and worldview. This is especially evident in foreign 

language teaching, including English lessons. Because the language learning process constantly 

requires the development of communication, listening, speaking, reading and writing skills and 

technological tools create great opportunities for the interactive and effective formation of these 

skills. 

The high interest of students in technology in grades V-IX of general education makes the 

purposeful use of these tools in the learning process relevant. Various mobile applications, online 

platforms, and interactive technologies create conditions for the teacher to provide an individual 

approach, increase the student's motivation to learn and improve the quality of lessons. 

The main goal of the article is to explore the possibilities of purposeful use of technological 

tools in English lessons in grades V-IX and to present effective methodological approaches in this 

direction. 

Keywords: English language, teaching, information and communication technologies, 

methodological approach 

 

Giriş 
 

Qloballaşan dünyada texnologiyanın həyatın bütün sahələrinə sürətlə inteqrasiyası təhsildə də 

yeni yanaşmaların tətbiqini zəruri edir. Tədris fənləri içərisində ingilis dili yalnız xarici dil kimi 

deyil, beynəlxalq ünsiyyət vasitəsi kimi, eyni zamanda informasiya əldə etməyin, bilik mübadiləsi-

nin və peşəkar inkişafın əsas alətlərindən birinə çevrilmişdir. 

Ümumi təhsil məktəblərinin V-IX siniflərində şagirdlər üçün dilöyrənmənin effektivliyini artır-

maq məqsədilə yeni tədris metodlarının, o cümlədən texnoloji vasitələrin tətbiqi böyük əhəmiyyət 

daşıyır. Uşağın məktəb dövrü mərhələsində bu yaş dövrü şagirdlərin həm texnologiyaya marağının 

yüksək olduğu, həm də xarici dil bacarıqlarının əsasının qoyulduğu mərhələdir. Əgər bu mərhələ-

də təlim müasir və şagirdyönümlü təşkil olunarsa, öyrənmə prosesi daha səmərəli və davamlı olar. 

Xarici dil öyrənmə prosesində texnologiyanın istifadəsi son onilliklərdə elmi və pedaqoji ədə-

biyyatda geniş tədqiq olunan mövzulardan biridir. Tədqiqatçılar göstərirlər ki, informasiya-kommu-

nikasiya texnologiyaları təlimin fərdiləşdirilməsinə, interaktivliyin artırılmasına və motivasiyanın 

yüksəldilməsinə müsbət təsir göstərir (Richards, 2015; Warschauer, 2004).  

İKT-nin təlimdə istifadəsi ilə bağlı pedaqogikada müxtəlif nəzəriyyələr mövcuddur ki, bunlardan 

biri konstruktivizm nəzəriyyəsidir. Bu nəzəriyyəyə əsasən, şagirdlər bilikləri öz təcrübələri əsasında 

mənimsəyirlər və müəllim öyrənmə prosesində fasilitator kimi çıxış edir. Texnologiyanın tətbiqi, 

xüsusilə interaktiv platformalar, vizual və eşidilən materiallar konstruktivist mühitin qurulmasını 

dəstəkləyir. 

Kommunikativ tədris metodunun (Communicative Language Teaching - CLT) əsas məqsədi 

dilin real həyat şəraitində istifadəsinə yönəlmiş bacarıqların inkişaf etdirilməsidir. Texnologiya – 

audio-video materiallar, oyun-tapşırıqlar, virtual mühitlər şagirdə real dil kontekstində ünsiyyət qur-

mağa imkan verir və CLT prinsipini gücləndirir. Blended Learning (hibrid təlim) modeli də texnolo-

giyanın təhsildə istifadəsini əsaslandıran müasir yanaşmalardandır. Bu modeldə ənənəvi dərs for-

ması ilə onlayn resurslar və platformalar birgə tətbiq olunur ki, bu da şagirdlərin öyrənmə prose-

sində daha çox iştirakını təmin edir. Son dövrlərdə aparılan araşdırmalar (Selwyn, 2012; Stockwell, 

2010) göstərir ki, şagirdlərə dil öyrənmək üçün nə qədər tanış və maraqlı texnoloji mühitlərdə im-

kan yaradılarsa, onların öyrənməyə marağı daha da artar, nəticədə təlim nəticələrinə nail olunma-

sına gətirib çıxarır və texnologiyanın dilöyrənmədə məqsədyönlü və sistemli şəkildə tətbiqinin nə-

zəri əsaslarını formalaşdırar. 

Tədqiqat 

İngilis dili dərslərində texnoloji vasitələrdən istifadə məqsədyönlü və sistemli şəkildə inteq-

rasiyaya əsaslanır. “Tədris və təlim prosesində İKT-nin istifadəsi bir saata ehtiyac duyur və mü-

əllimin İKT inteqrasiyası ilə tədris prosesində yenilikçi və həvəsli olacağı gözlənilir. Müəllim təh-

sili yaymaqda texnologiyadan istifadə etməyi düşünməlidir. İngilis dilinin tədrisində müasir 

texnologiyaların istifadəsi, ingilis dilinin tədrisi ilə bilavasitə əlaqəli və arzu olunan məqsədə çatma-

ğa səbəb olan metodların, vasitələrin, materialların, cihazların, sistemlərin və strategiyaların inno-

vativ tətbiqini əhatə etmək üçün geniş şəkildə başa düşülür” (İsayeva, 2011, s. 121). Tətbiq olunan 

metodologiya həm şagird mərkəzli, həm də interaktiv təlim strategiyalarını dəstəkləyən texnolo-

giyalardan istifadəni əhatə edir. 

V-IX siniflərdə tətbiq olunan texnoloji vasitələr əsasən aşağıdakılardır: 

− Kahoot, Wordwall, Quizizz – interaktiv testlər və oyun formatında qiymətləndirmə; 

− Duolingo, Memrise, BBC Learning English – individual öyrənməni təşviq edən mobil tətbiqlər; 

− Padlet, Google Classroom, Edmodo – şagirdlər arasında əməkdaşlıq və müəllimlə qarşılıqlı 

əlaqə üçün platformalar; 

− YouTube, TED-Ed, British Council Video Lessons – dinləmə bacarığının inkişafı üçün 

multimedia resursları; 

− Zoom, Microsoft Teams – onlayn dərslər və danışıq bacarıqlarının təkmilləşdirilməsi üçün 

video platformalar. 

Tədris prosesi zamanı müəllim təlim məqsədlərini aydın şəkildə müəyyən etməli və seçilən 

texnoloji vasitəni həmin məqsədə uyğun şəkildə tətbiq etməlidir. Məsələn, əgər məqsəd yeni söz 

ehtiyatını artırmaqdırsa – Quizlet, şagirdlərin danışıq bacarıqlarını inkişaf etdirməkdirsə – video 

dialoqlar və Zoom görüşləri daha məqsədəuyğundur. Bu zaman şagirdlər öyrənmə prosesinə daha 

aktiv şəkildə cəlb olunur, onların müstəqil öyrənmə bacarıqları formalaşır və dil bacarıqları təbii 

şəkildə inkişaf etdirilir. 

Məktəblərdə aparılan müşahidələrə əsasən deyə bilərik ki, texnoloji vasitələr sinfin səviyyəsinə 

görə müəllimlər tərəfindən fərqli formada tətbiq olunur: 

V-VI siniflərdə daha çox oyun elementli tətbiqlər (Kahoot, Wordwall), şəkilli və səsləndirilmiş 

sözöyrədici materiallar; 

VII-VIII siniflərdə qrup işinə əsaslanan interaktiv tapşırıqlar (Padlet, Google Slides), videolara 

əsaslanan müzakirələr; 

IX sinifdə təqdimat hazırlığı (Canva, Prezi), yazı bacarığının inkişafı üçün rəqəmsal esse və 

tapşırıqlardan (Google Docs, Grammarly) istifadə olunması. 

Dərslərin adıgedən texnologiyalarla tədrisi dil öyrənmədə lüğət ehtiyatını zənginləşdirməklə 

bərabər, təlimdə intensivliyin, kommunikativ imkanların artırılmasına, nitqin zənginləşməsinə müs-

bət təsir göstərir. Texnologiyalardan istifadə dərsləri daha da maraqlı, interaktiv, dinamik və möv-

zunu əlçatan edir ki, nəticədə şagirdlərin dərsə marağı artır və motivasiya güclənir. Xüsusilə aşağı 

siniflərdə müxtəlif videoçarxlar, filmlərdən fraqmentlər, əyləncəli oyunlar əcnəbi sözlərin öyrənil-

məsinə, cümlə qurmağa və s. pozitiv münasibət formalaşdırır. İkinci tərəfdən, texnoloji vasitələr tə-

limin fərdiləşdirilməsini və diferensiallaşdırılmasını mümkün edir. Şagirdlər öz səviyyələrinə və 

öyrənmə sürətinə uyğun tempdə materiallarla işləyə, geri qayıda və təkrar edə bilirlər. Məsələn, 

Duolingo və Memrise kimi tətbiqlər fərdi təlimə böyük imkanlar yaradır. 

Texnologiyaların tədrisə inteqrasiyası kommunikativ bacarıqların inkişafını gücləndirir. Video 

resurslar, onlayn dialoqlar və interaktiv müzakirələr şagirdlərin danışıq və dinləmə bacarıqlarının 

daha real və praktik mühitdə formalaşmasına şərait yaradır. Bu yanaşma müəllimlər üçün də müasir 

təlim metodlarının tətbiqini asanlaşdırır. Texnoloji platformalar üzərindən dərs planlaşdırmaq, tap-

şırıqları izləmək və qiymətləndirmə aparmaq daha rahat və sistemli olur. Təbii ki, hər bir dərsdə 

hansı texnologiyalardan istifadə ediləcəyini müəllim qabaqcadan müəyyənləşdirməli, istifadə edilə-

cək resurslar üzrə metodiki biliklərə malik olmalıdır. Təbii ki, bütün bunlar bizə ingilis dilinin təd-

risində informasiya-kommunikasiya vasitələrinin tətbiqinin dünya təhsil məkanına inteqrasiya 

baxımından qənaətbəxş olduğunu deməyə əsas vermir: 

“Birincisi, ölkədə təhsil оcаqlаrının kоmpütеr аvаdаnlığı ilə təminаtındаkı irəliləyişlərə rəğmən, 

bütövlükdə təhsil sistеminin infоrmаsiyа infrаstrukturunun səviyyəsi günün tələblərindən uzаqdır. 

İkincisi, rеspublikаdа təhsil prоsеsində rəqəmsаl tехnоlоgiyаlаrın gеniş istifаdəsinə mаnеçilik 

törədən əsаs аmillərdən biri – rəqəmsаl şəbəkə infrаstrukturunun zəif inkişаf еtməsi, təhsil müəs-

sisələrinin ölkədахili intеrnеt şəbəkəsi ilə yеtərli səviyyədə əhаtə оlunmаmаsı və yüksək sürətli 

intеrnеt əlаqəsi ilə təmin оlunmаmаsıdır. 

Üçüncüsü, хаrici dilləri tədris еdən müəllimlərin çохunun infоrmаsiyа tехnоlоgiyаlаrındаn düz-

gün və məqsədəuyğun şəkildə istifаdə еtmək bаcаrığının оlmаmаsıdır. Оnlаrın əksəriyyəti intеrnеt 

tехnоlоgiyаlаrındаn tədris prоsеsində istifаdə оlunmаsındа çətinlik çəkirlər. 

Dördüncüsü, intеrnеt rеsurslаrındаn istifаdədə vахtın аzlığı özünü büruzə vеrir. İntеrnеt fоrmа-

tındа müхtəlif prоqrаmlаrlа işləmək, şübhəsiz, хеyli vахt tələb еdir. Bu işi yаlnız yаrаdıcı və еmаl-

еdici qаbiliyyətlər sаyəsində həyаtа kеçirmək оlаr. 

Bеşincisi, təhsilаlаnlаrın intеrnеt rеsurslаrındаn düzgün bəhrələnmək prоblеmidir. Bеlə ki, müх-

təlif sаytlаrdа ахtаrış аpаrаn istifаdəçilər müхtəlif оyunlаrа və yа əyləncə хаrаktеrli prоqrаmlаrа 

rаst gəldikdə, məqsədlərindən yаyınırlаr” (Şirəliyev, 2017, s. 21).  

Nəticə 
 

V-IX siniflərdə ingilis dili dərslərində texnoloji vasitələrdən məqsədyönlü istifadə tədris prose-

sinin keyfiyyətini artırmaqla yanaşı, şagirdlərin motivasiyasının fərdiləşdirilməsi, interaktivliyi və 

kommunikativliyi təmin etməklə dil öyrənmə prosesini yüksəldir, onların dil bacarıqlarının inkişa-

fını sürətləndirir. Müasir texnoloji alətlər dil təlimini səmərəli edir, məktəbi bitirmiş hər bir məzu-

nun cəmiyyətdə özünütəqdimetmə bacarıqlarına, ünsiyyət qurmaq qabiliyyətlərinə malik, dünya 

mədəniyyətinin nailiyyətlərindən istifadə edə bilən, dünyaya çıxa bilən şəxsiyyət kimi formalaşma-

sınıa imkan yaradır. 

Bu gün Azərbaycanın dünyanın inkişaf etmiş dövlətləri ilə siyasi-mədəni və iqtisadi əməkdaşlıq 

əlaqələri, dövlətçilik diplomatiyası xarici dillərin tədrisinə tələbatı artırmışdır. Xarici dil mütəxəssis-

ləri həyatın hər bir sahəsində dil bilikləri ilə başqa xalqların mədəniyyətinə, dilinə, dəyərlərinə tole-

rantlıq ənənəsi formalaşdırır. Dünyanın aparıcı dillərindən biri olan ingilis dilini bilmək bu mənada 

vacibdir. Texnoloji vasitələtdən məqsədyönlü istifadə “Azərbaycan Respublikasının ümumtəhsil 

məktəblərində xarici dillərin məqsədlə tədrisi və bu məqsəddən irəli gələn vəzifələrin həyata keçiril-

məsi şagirdlərdə xarici dildə ünsiyyət yaratmaq vərdişi və kommunikativ bacarığının formalaşdırılıb 

inkişaf etdirilməsi ilə səciyyələnir (TRH:MY, 2017, s. 126). 

